
Minuti tal-Laqgħa Nru 021 li nżammet nhar il-Ħamis 22 ta’ Marzu 2012 fid-9am ta’ 
wara nofsinhar fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Alfred Stellini  Chairperson Kumitat Amministrattiv  
  Joseph Mizzi  Membru Kumitat Amministrattiv 

  Maria Stellini  Membru Kumitat Amministrattiv 
  Louis Cassar  Membru Kumitat Amministrattiv  
  Carmen Bellamy  Membru Kumitat Amministrattiv  
   

Joe Grima   Sindku 
 
  Marianne Sagona Segretarju Eżekuttiv 
   
 
1 Talba:    
 
Ic-Chairperson qal it-talba u ta bidu għal-laqgħa.   
 
2 Minuti:   
 
Ġew moqrija l-minuti ta’ l-aħħar laqgħa u wara konsiderazzjoni, ġew approvati u 
ffirmati miċ-Chairperson u s-Segretarju Eżekuttiv. 
 
3 Mill-Minuti:  
 
Iċ-Chairperson spjega illi fis-sqaq tal-bieba għadu jrid isir id-dawl u se jsir moħbi bejn 
il-ħnejjiet biex ma jdejjaq lil ħadd u jkun moqdi kulħadd.  Is-Sra Bellamy wasslet il-
ħafna kumplimenti li kellha mingħand il-barranin li joqogħdu f’dan is-sqaq u qalet li 
faħħru ħafna x-xogħol li sar. 
 

4 Korrispondenza 
 
Peress li l-korrispondenza kollha ntbagħtet bil-posta elettronika, din għaddiet bħala 
moqrija. 
 
 

5 Materji O ħra 
 

5.1 Iċ-Chairperson fakkar li din hija l-aħħar laqgħa tal-Kumitat li għaliha ser 
ikun preżenti s-Sindku Joe Grima.  Huwa rringrazzjah tax-xogħol li ta 

għan-nom tal-Kumitat kollu.  Is-Sindku rringrazzja lill-Kumitat lura u qal li l-
esperjenza li ċ-Chairperson kellu fil-Kunsill fis-snin l-imgħoddija kienu ta’ 
għajnuna għall-Kumitati. 
 

5.2 Iċ-Chairperson ippreżenta ittra (mehmuża) li ntbagħtet minn Dr Joshua 
Grech wara li ġie mqabbad mill-Kumitat sabiex tinkiteb din l-ittra lill-Prim 
Ministru dwar il-problema tal-barrieri.  Din l-ittra ġiet ikkupjata lill-Ministru 
Giovanna Debono, Ministru Carmelo Mifsud Bonnici, Ministru Mario De 
Marco, lill-Mepa, u lil Transport Malta. 

 
5.3 Iċ-Chairperson ippreżenta ittra mibgħuta mill-KL ta’ San Lawrenz fejn 

irrispondew għall-ittra li kien bgħatilhom il-Kumitat.  Il-Kunsill ta’ San 
Lawrenz irrispondew illi ser jagħmlu tabella oħra huma fit-triq ta’ bejn 
Santa Luċija u San Lawrenz sabiex tikkumplimenta r-rikjesta li saret mill-
Kumitat.  Iċ-Chairperson fihem illi l-Kunsill ta’ San Lawrenz jidher li ma 
fehemx it-talba tagħna fejn konna tlabna li jsiru t-tabelli u jinqasmu l-
ispejjeż. 

 
5.4 Iċ-Chairperson għadda kopja ta’ ittra (mehmuża) illi kiteb hu stess lid-

Direttur tal-Gvern Lokali u ppreżentahielu waqt laqgħa li kellu miegħu.  
Fost affarijiet oħra, iċ-Chairperson spjega illi l-Kumitat ma ngħatax flus 
għat-tindif tat-toroq fl-allokazzjoni ta’ din is-sena.  Hawnhekk, huwa qal li 
kellem lill-kennies Francis Agius u qallu li għalissa se jibqa hemm u naraw 
ta’ l-ETC jagħtuniex lil xi ħadd tajjeb u nerġgħu nkellmuh. 

 
5.5 Iċ-Chairperson semma ħajt fi Triq Santa Luċijia u qal illi ser jirranġah Toni 

Sultana u ħa jġib il-ġebel minn Għar Ilma.                    
 

5.6 Iċ-Chairperson talab li jsiru dawn il-bankini ġodda: 
5.6.1 Bankina fi Triq Santa Luċija ma’ ta’ Anthony Cauchi. 
5.6.2 Bankina fi Triq Santa Luċija ta’ ma’ Gori Mercieca.  Hawnhekk irid jinxtara 

gallun żeba’ aħmar. 
 

5.7 Iċ-Chairperson qal li issa wasal iż-żmien li jsir il-patching mar-raħal u 
għalhekk malli jżomm ftit it-temp inkunu nistgħu nibdew u jsir ma’ tal-
Kunsill. 
 

5.8 Is-Sra Bellamy staqsiet jistax isir xi ħaġa fi Triq Klula biex titranġa d-dehra 
tagħha.  Iċ-Chairperson qal li dik trid tinqala kollha biex titranġa.  Is-Sindku 
qal li dak irid isir bil-ħitan tas-sejjieħ tul it-triq kollha. 

 
5.9 Il-Kumitat iddiskuta dwar it-tindif li sar mill-kennies wara li ġabar ir-ramel 

kollu li niżel wara l-maltemp.  Ġie deċiż li nagħtuh Eur15. 
 

5.10 Is-Sra Bellamy staqsiet dwar il-proposta li kienet ġiet diskussa dwar is-
CCTV cameras.  Iċ-Chairperson qal li kien hemm CCTV fuq il-BIS li għall-
bidu ma kinitx tat riżultat tajjeb u s-Sindku żied li kienet ukoll problema ta’ 
finanzi. 

5.11 Is-Sur Joe Mizzi staqsa jekk qattx saru proposti sabiex Triq Qasam San 
Ġorġ tiġi taħt TM sabiex ikunu jistgħu jirranġawha huma.  Is-Sindku 
wieġeb li din taqa’ taħt il-Kunsill. 

 
6 Approvazzjoni tal-Pagamenti. 

 
Tressqu l-pagamenti li kien hemm pendenti u ġew approvati.  
 
Il-laqgħa ntemmet fl-10.15am.  
 

 
 
 

 


